PORTAVOS

VI GOVERNU

KONSTITUSIONAL KOMUNIKADU

BA MEDIA

Dili, Loron 23 fulan-agostu tinan 2016
Governu ba audiénsia Komisaun Konsiliasaun nian iha semana oin mai

Ministru Planeamentu no Investimentu Estratéjiku no Negosiadér Prinsipal ba Ketan Tasik (Fronteira
Maritima) nian Kay Rala Xanana Gusmé&o, no Ministru Estadu no Prezidénsia Konsellu Ministrus, Agio

Pereira, sei partisipa iha sesaun publika maklokek (abertura) nian iha Haia, Olanda, iha semana oin-mai.

Sesaun maklokek nian ba audiénsia sira ne’e sei hala’o iha segunda-feira, loron 29 fulan-agostu no halo
parte ba prosedimentu konsiliasaun nian entre Republika Demokratika Timor-Leste no Komunidade
Australia. Prosesu ne’e, ne’ebé hatete kona-ba delimitasaun ketan tasik nian entre Timor-Leste no Australia,
hahu tiha ona husi Timor-Leste iha loron 11 fulan-abril tinan ida ne’e, tuir Aneksu V husi Konvensaun
Nasoins Unidas nian kona-ba Direitu Tasi nian.

Tribunal Permanente Arbitrajen (TPA), ne’ebé asegura sekretariadu prosedimentu nian, fé sai komunikadu
imprensa ida ne’ebé mak esplika estrutura no kalendariu audénsia nian sira, hodi define kona-ba prosesu
hirak uluk nian no informa disponibilizasaun “webcast” ida (transmisaun direta liuhusi internet) husi sesaun

maklokek nian, iha portal TPA.
Komunikadu imprensa disponivel iha ne’e:

httpa://pca-cpa.org./wpcontent/uploads/sites/175/2016/08/20160822-Press-Release-No-2-Portugueses.pdf

“Webcast”, hala’o de’it kobertura ba iha sesaun maklokek nian, sei fé sai iha segunda-feira, loron 29 fulan-
agostu, liuhusi link ida ne’e: https://pca-cpa.org/en/news/timor-leste-australia/. Diskursu maklokek Timor-

Leste nian sei f6 sai iha oras tuku 16.45-18.15 (Oras Timor-Leste nian).

Komunikadu imprensa informa katak videu sesaun maklokek no transkrisaun sei tau iha portal internet

Tribunal Permanente Arbitrajen hafoin remata sesaun.

Hafoin hakotu tiha sesaun publika, sei hahu ho audiénsia privada sira, ne’ebé sei hala’o to’o loron 31 fulan-
agostu, hodi trata ba duvida sira ne’ebé foti husi Australia kona-ba kompeténsia Komisaun Konsiliasaun
nian. Konteudu husi sesaun hirak ne’e sei la f6 sai ba publiku. REMATA

